ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Միջոցառման նկարագրություն
«Քայլ դեպի տուն» ծրագիրն իրականացվում է Սփյուռքում ազգային ինքնության պահպանման և ամրապնդման, հայրենադարձության խթանման, ինչպես նաև Հայրենիք-Սփյուռք փոխադարձ ճանաչողության ընդլայնման և կապերի ամրապնդման նպատակով: Այն իրականացվում է 2009 թվականից: 2009-2017 թթ. ծրագիրը կոչվել է «Արի տուն», 2018-2022 թթ..՝ «Քայլ դեպի տուն»: 
«Արի տուն» ծրագրով Հայաստան է ժամանել 7653,  2018-2021թթ. «Քայլ դեպի տուն» ծրագրով՝ շուրջ 1200 մասնակից։ 2020 թվականին՝ պայմանավորված կորոնավիրուսի համավարակով, ծրագիրն իրականացվել է առցանց տարբերակով, որին մասնակցել են շուրջ 200 մասնակից: 
2022 թվականին միջոցառումն իրականացվել է հունիսի 27-ից օգոստոսի 20-ը՝                     4 փուլով՝ յուրաքանչյուրը 2 շաբաթ տևողությամբ, որին մասնակցել են 422 սփյուռքահայ՝ 18 երկրից: 
Միջոցառման նպատակն է սփյուռքի ուծացման դիմակայությունը և մշակութային կորստի կանխումը, հայոց լեզվի պահպանումն ու տարածումը, հայերենի իմացության մակարդակի բարձրացումը, սփյուռքի համայնքներում ազգային ինքնության ձևավորումն ու զարգացումը, հայապահպանությունը, սփյուռքահայ երիտասարդ սերնդի մոտ Հայաստանը` որպես անձնական կայացման և նպատակների իրականացման երկիր ընկալելը, հայրենիքի իրական ճանաչողությունը և հայրենադարձվելու նպատակի ձևավորումը: 

	2. Ընթացիկ իրավիճակը և խնդիրները
2022 թվականի պետական բյուջեով  «1156. Հայաստան-սփյուռք գործակցության» ծրագրի  «11007. Քայլ դեպի տուն» միջոցառման շրջանակներում միջոցառումների հետ կապված ծառայությունների (CPV 79951100) ձեռբերման համար նախատեսված էր 70 704 600 (յոթանասուն միլիոն յոթ հարյուր չորս հազար վեց հարյուր) ՀՀ դրամ:
Վարչապետի աշխատակազմի սփյուռքի գործերի գլխավոր հանձնակատարի գրասենյակի 2022 թվականի կարիքների «Քայլ դեպի տուն» միջոցառման շրջանակներում միջոցառումների հետ կապված ծառայությունների (CPV 79951100) ձեռքբերման նպատակով կազմակերպված էլեկտրոնային աճուրդի միջոցով գնման ընթացակարգի արդյունքում 2022 թվականի մայիսի 31-ին վարչապետի աշխատակազմի և «ԱՌԹԱ» ՍՊԸ-ի միջև կնքվել է N ՀՀՎԱ-ԷԱՃԾՁԲ-22/26-1 ծածկագրով գնման պայմանագիրը, որի ընդհանուր գումարը կազմում է 58 999 999 (հիսունութ միլիոն ինը հարյուր իննսունինը հազար ինը հարյուր իննսունինը) ՀՀ դրամ: Արդյունքում տնտեսվել է 11 704 601 (տասնմեկ միլիոն յոթ հարյուր չորս հազար վեց հարյուր մեկ) ՀՀ դրամ:
«ԱՌԹԱ» ՍՊԸ-ի կողմից յուրաքանչյուր մասնակցի համար մատուցված ծառայությունների դիմաց հաշվարկված գումարը կազմել է՝ 134 091 (մեկ հարյուր երեսունչորս  հազար իննսունմեկ) ՀՀ դրամ:
Համաձայն կնքված պայմանագրի տեխնիական բնութագրի՝ չորս փուլի համար մասնակիցների  (սփյուռքահայ երեխաներ և պատանիներ, ինչպես նաև ուսուցիչներ, ջոկատավարներ, բուժ աշխատող) ընդհանուր թիվը պետք է կազմեր առավելագույնը՝ 440, որից 400 սփյուռքահայ երիտասարդ և պատանի, իսկ 40-ը՝ ջոկատավար, ուսուցիչ, համակարգող և բուժաշխատող: Մասնակիցների թիվը յուրաքանչյուր փուլում կարող էր փոփոխվել՝ չգերազանցելով պայմանագրով նախատեսված թիվը:
Առաջին փուլի մասնակիցների ընդհանուր թիվը կազմել է 137, որից 117 սփյուռքահայ պատանի և երիտասարդ, իսկ 20-ը՝ ջոկատավար, ուսուցիչ, համակարգող և բուժաշխատող:
Երկրորդ փուլի մասնակիցների ընդհանուր թիվը կազմել է 118, որից 111 սփյուռքահայ պատանի և երիտասարդ, իսկ 7-ը՝ ջոկատավար, ուսուցիչ, համակարգող և բուժաշխատող:
Երրորդ փուլի մասնակիցների ընդհանուր թիվը կազմել է 123, որից 116 սփյուռքահայ պատանի և երիտասարդ, իսկ 7-ը՝ ջոկատավար, ուսուցիչ, համակարգող և բուժաշխատող:
Չորրորդ փուլի մասնակիցների ընդհանուր թիվը նախատեսվել էր 62, որից 56 սփյուռքահայ պատանի և երիտասարդ, իսկ 6-ը՝ ջոկատավար, ուսուցիչ, համակարգող և բուժաշխատող: 
Հաշվի առնելով սփյուռքահայ պատանիների նախնական ներկայացված բազմաքանակ հայտերը և դիմումները Գրասենյակում քննարկման արդյունքում որոշվել է բավարարել Ջավախքից լրացուցիչ 22 պատաների հայտ:

3. Առաջարկվող փոփոխությունները և ակնկալվող արդյունքը

Ելնելով վերագրյալից աննհրաժեշտություն է առաջացել Հայաստանի Հանրապետության կառավարության 2021 թվականի դեկտեմբերի 23-ի «Հայաստանի Հանրապետության 2022 թվականի պետական բյուջեի կատարումն ապահովող միջոցառումների մասին» N 2121-Ն որոշման NN 9, 9.1 և 10-րդ հավելվածներում կատարել փոփոխություններ: 
[bookmark: _GoBack]Կատարվող փոփոխությունների արդյունքում առաջարկվում է վարչապետի աշխատակազմի և «ԱՌԹԱ» սահմանափակ պատասխանատվությամբ ընկերության միջև 2022 թվականի մայիսի 31-ին պետության կարիքների համար ծառայության մատուցման NՀՀՎԱ-ԷԱՃԾՁԲ-22/26-1 ծածկագրով կնքված պետական գնման պայմանագրի շրջանակներում կնքվելիք համաձայնագրով նախատեսել ավելացող գումար՝ 2 950 000 (երկու միլիոն ինը հարյուր հիսուն հազար) ՀՀ դրամի չափով և սահմանել, որ պահանջները տարածվում են 2022թ. օգոստոսի 20-ից հետո կողմերի միջև ծագած հարաբերությունների վրա:
Հիշյալ 2 950 000 ՀՀ դրամ ընդհանուր գումարն առաջարկվում է ավելացնել՝ գնման գործընթացի արդյունքում առաջացած տնտեսումից՝ հիմք ընդունելով 22 մասնակիցների թվաքանակը:

4․ Տեղեկատվություն՝ լրացուցիչ ֆինանսական միջոցների անհրաժեշտության և պետական կամ տեղական ինքնակառավարման մարմնի բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման կապակցությամբ Հայաստանի Հանրապետության պետական կամ տեղական ինքնակառավարման մարմինների բյուջեի ծախսերի և եկամուտների ավելացում կամ նվազեցում չի առաջանում:

5. Կապը ռազմավարական փաստաթղթերի հետ 

Նախագիծը համահունչ է Հայաստանի վերափոխման ռազմավարություն-2050, Կառավարության 2021-2026թթ. գործունեության միջոցառումների ծրագրին:

2

